
				এই পাতাটির মুদ্রণ সংশোধন করা প্রয়োজন। 
રr8 রবীন্দ্র-রচনাবলী
আগুন এবার চলল রে সন্ধানে কলঙ্ক তোর লুকিয়ে কোথায় প্ৰাণে ।
আড়াল তোমার যাক-না ঘুচে, লজা তোমার যাক রে মুছে, চিরদিনের মতো তোমার ছাই হয়ে যাক ভয় ৷
[গানের দলের প্রস্থান সুদৰ্শন ও সুরঙ্গমার পুনঃপ্রবেশ সুরঙ্গমা। ভয় নেই, তোমার ভয় নেই । সুদৰ্শনা । ভয় আমার নেই।— কিন্তু লাজ ! লাজা যে আগুনের মতো আমার সঙ্গে সঙ্গে এসেছে । আমার মুখ চোখ, আমার সমস্ত হৃদয়টাকে রাঙা করে রেখেছে।
সুরঙ্গমা। এ দাহ মিটতে সময় লাগবে । সুদৰ্শনা। কোনোদিন মিটবে না, কোনোদিন মিটবে না । সুরঙ্গমা । হতাশ হােয়ো না । তোমার সাধ তো মিটেছে, আগুনের মধ্যেই তো আজ দেখে নিলে । সুদৰ্শনা। আমি কি এমন সর্বনাশের মধ্যে দেখতে চেয়েছিলুম ? কী দেখলুম জানি নে, কিন্তু বুকের মধ্যে এখনো কঁপিছে ।
সুরঙ্গমা । কেমন দেখলে ? সুদৰ্শনা । ভয়ানক, সে ভয়ানক । সে আমার স্মরণ করতেও ভয় হয় । কালো, কালো | আমার মনে হল ধূমকেতু যে আকাশে উঠেছে সেই আকাশের মতো কালো- ঝড়ের মেঘের মতো কালোকৃলশূন্য সমুদ্রের মতো কালো ।
1@፧ዃi• সুরঙ্গমা । যে কালো দেখে আজ তোমার বুক কেঁপে গেছে সেই কালোতেই এক দিন তোমার হৃদয় স্নিগ্ধ হয়ে যাবে । নইলে ভালোবাসা কিসের ?
গান
আমি রূপে তোমায় ভোলাব না,
ভালোবাসায় ভোলাব | আমি হাত দিয়ে দ্বার খুলব না গো
গান দিয়ে দ্বার খোলাব ৷ ভরব না ভূষণভারে, সাজাব না। ফুলের হারে, প্ৰেমকে আমার মালা করে
গলায় তোমার দোলাব ৷ জানবে না কেউ কোন তুফানে তরঙ্গদল নাচবে প্ৰাণে, চাদের মতো অলেখ টানে
জোয়ারে ঢেউ তোলাব ৷
সুদৰ্শনার পুনঃপ্রবেশ সুদৰ্শনা। কিন্তু কেন সে আমাকে জোর করে পথ আটকায় না ? কেশের গুচ্ছ ধরে কেন সে
আমাকে টেনে রেখে দেয় না ? আমাকে কিছু সে বলছে না, সেইজন্যেই আরো অসহ্য বোধ হচ্ছে ।
সুরঙ্গমা। রাজা কিছু বলছে না, কে তোমাকে বললে ?

